
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 
 

 ۱۵/۰۴/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 

 قاموس 

 برخه( ۲۵)

 

 يي ئعبدالحکیم ضیاډاکټر 

. د عزیزالله قتیل زوی او د سردار نصرالله خان لمسی. د معارف مرستیال دئز کال کې په کابل کې زېـږېـدلی  ۱۹۱۵په  

. د کابل پوهنتون د حقوقو د پوهنځي رئـیس. د لوړو  وزیر. د اقتصاد د پوهنځي رئـیس. د ثانوي تدریساتو د ریاست رئـیس

ز کال پورې د پلان وزیر. قاضي القضات او د سترې محکمې رئـیس. د  ۱۹۶۷اتر    ۱۹۶۶رئـیس. له    او مسلکي زده کړو

استقلال د لیسې فارغ؛  له توکیو څخه ئـې ماستري په ښوونیزې او روزنیزې سوسیولوژي کې اخیستي او او دکتورا ئـې  

 د سوربون له پوهنتون څخه تر لاسه کړې ده. مورنۍ ژبه ئـې دري ده. 

 

 يي ءعبدالرزاق ضیا

تهران کې افغان مستشار وزیر. په نیویورک  په  .  مدیریت  مدیر د    ل. د پروکوتودئز کال کې په کابل کې زېـږېـدلی  ۱۹۱۴په  

. د باندنیو چارو په وزارت کې د پرسونل افسر. د باندنیو چارو د وزارت د اداري چارو مرستیال وزیر.  نسلـکې افغان ق

ز کال کې په ۱۹۷۱. په  دئز کال کې د پراگ سفیر. په حقوقو او سیاسي علومو کې ئـې لیسانس تر لاسه کړی  ۱۹۷۰په  

 پراگ کې وفات سو. مورنۍ ژبه ئـې دري ده. 

 

 یي ئـمـېـرمن شفیقه ضیا

یت  مدیریي مـېـرمن. د مـېـرمنو د ښوونځیو د  ئز کال کې په کابل کې زېـږېـدلې ده. د پوهاند عبدالعظیم ضیا ۱۹۲۸په  

ه. د ښوونې او روزنې د انستیتیوت غړې. مدیرتشه او ښوونکې. د ملالۍ د نجونو د لیسې ښوونکې. د زرغونې د لیسې  ـمف

د ریاست مرستیاله  د ښځو د څانگې  د معارف د وزارت د تألیف او ترجمې د ریاست مرستیاله رئـیسه. د ثانوي تدریساتو  

له لرلو پرته وزیره. د پلان د وزارت   مز کال کې د وزارت د مقا۱۹۷۲د تأیف او ترجمې د ریاست رئـیسه. په  رئـیسه.  

ز کال د جولای په میاشت کې متقاعده سوه. د ملالۍ د لیسې فارغه او د کابل پوهنتون د ساینس د پوهنځي  ۱۹۷۳سلاکاره. د  

ز کال کې ئـې د کولمبیا له پوهنتون څخه خپله ماستري په ریاضیاتو کې واخیستله. مورنۍ ژبه ئـې دري  ۱۹۶۵فارغه. په  

 ده. 

 

 عزيز الله زيرک 

ز کال پورې ئـې د ایلي نوی د تکنالوژۍ ۱۹۶۹تر    ۱۹۶۶د قمبر علي زوی. د کابل پوهنتون د انجنیرۍ د پوهنځي استاد. له  

 په انستیتیوت کې الکتریکل انجنیرینگ کې تحصیلات وکړل او لیسانس ئـې تر لاسه کړ.  

 

WHO WAS WHO IN AFGHANISTAN 

۱۹۴۵ - ۱۷۴۷ 

 

 ــ عبد  ال ــ

په معنی دي چې ورپسې د خدایتعالی یو نوم راځي. هغه نومونه چې    "خادم/ بنده"د    کـېـږيپیل   «عبد ال»هغه نومونه چې په  

او    کـېـږيپه عبدال پیل کـېـږي لکه عبدالاحد؛ که عبد ال د نوم مختاړی یا پیشوند وي نو دا ډول نوم په شمسي حروفو پیل  

 توري ئـې په مشدد ډول تلفظ کـېـږي لکه عبدالرــ، عبدالس ـــ او عبدالش ــ لکه عبدالرحمن، عبدالستار او عبدالشکور. 

 

 عبد الاحد

لقب لري. له دې    «سردار ِ اعلی»د  .  دئیو اسمعیل خیل غلزی    دئ.  دئز کال کې زېـږېـدلی ۱۸۸۰د قاضي غلام زوی په 

ز کال پورې د  ۱۹۱۶تر   ۱۹۰۹نوم د وردکي په نوم پـېـژندل کــېـږي. له   دئ چې ډېـر عمر ئـې په وردکو کې تـېـر کړی 

ز کال کې له خپل  ۱۹۱۹. په  دئامیر حبیب الله په دربار کې د عشر مشر او عرض بیگي وو. د قطغن حاکم مقرر سوی  

ورور سره یو ځای د امیر حبیب الله د قتل په پـېـښـې کې د لاس لرلو په تور زندانی او تبعید سو خو وروسته ئـې برائـت  

ز کال پورې  د منگلو د بغاوت  ۱۹۲۵تر    ۱۹۲۴ز کال کې د اعلیحضرت امان الله یاور مقرر سو.  له  ۱۹۲۲واخیست. په  

ن الله خان د اروپا په سفر وو د هغه  ولـېـږل سو چې د وردکو په منځ کې وفاداري وساتی.  کله چې اماپر مهال وردکو ته 

د غیابت پر مهال د مشرقي د ولایت والي وو خو وروسته ددې دندې مسؤولیت ورڅخه واخیستل سو او مسکو ته ولـېـږل 

ز  ۱۹۲۸ز کال د جولای په میاشت کې کابل ته راستون سو. د  ۱۹۲۸سو چې له اعلیحضرت امان الله خان سره وگوري. د  

کله چې امان الله خان د خپل سلطنت د اعادې  میاشت کې ئـې د کورنیو چارو د وزیر په توگه دنده پیل کړه.  کال د نوامبر په  

ز کال د مې په میاشت کې له امان الله خان سره هند ته لاړ او بیا  ۱۹۲۹لپاره هڅه کوله نو دۀ ئــې له کندهار ملاتړ وکړ. د  

ز کال کې د ملي شوری  ۱۹۳۰بـېـرته افغانستان ته راستون سو. په    ز کال د دسمبر په میاشت کې ۱۹۲۹فارس ته لاړ. د  

ز کال د نوامبر په میاشت کې فراه ته د ملکي او پوځي چارو د مشر آمر یعنی رئـیس  ۱۹۳۱د رئـیس په توگه وټاکل سو. د  

ز کلونو کې یو ځل ۱۹۳۳او   ۱۹۳۲ز کال په پسرلي کې کابل ته راستون سو او په  ۱۹۳۲تنظیمیه په توگه ولـېـږل سو. د  

ز کال په جون کې ئـې د هلمند د اوبو د شخړو د کمیسیون په ۱۹۳۳بیا د ملي شوری د رئـیس په توگه وټاکل سو. د  

ز کال د اکتوبر په میاشت کې ئـې له صدراعظم محـمد هاشم خان او نورو سره د افغانستان  ۱۹۳۳غړیتوب کې کار وکړ. د  

 ز کلونو کې یو ځل بیا د ملي شوری د رئـیس په توگه وټاکل سو.  ۱۹۳۶او  ۱۹۳۵، ۱۹۳۴له شمال څخه لیدنه وکړه. په 

 

 عبدالعلي

ز کال د مې په میاشت ۱۹۱۹. د  هآباد کې ئـې د مهاجر په توگه ژوند کاو  په پـېـښـور او ابټ  سردار. د امیر شیر علي لمسي؛

 کې افغانستان ته راستون سو.  

 

 عبدالعزيز

. په  دئ یبارکز «سردار ِ اعلی»علیاحضرت وراره/ خوریې. د . د معاذالله خان زوی او دئز کال کې زېـږېـدلی ۱۸۷۶په 

. د  "امین اولوجوهات"  [1]ز کال کې د ښاري مالیاتو رئـیس  ۱۹۲۹ز کال کې د امیر د یاور په توگه مقرر سو. په  ۱۹۱۹

ز کال کې د جنورۍ په میاشت کې د کورنیو چارو د وزیر په توگه مقرر سو. همدا شان د اعلحیضرت ملکي رئـیس  ۱۹۲۱

په میاشت کې د کندهار نائـب الحکومه/ والي مقرر سو   ز کال د دسمبر۱۹۲۱/ ایشک اقاسي ملکي مقرر سو. د    [2]دربار  

ز کال تر نیماییو پورې  ۱۹۲۴ز کال پورې ئـې دلته کار ته دوام ورکړ، په همدغـۀ کال بې کاره سو خو د  ۱۹۲۳او تر  

ز کال د جون په میاشت  ۱۹۲۵ز کال پورې ددفاع د وزیر په توگه مقرر سو. د  ۱۹۲۵تر    ۱۹۲۴له  کابل ته ستون نـۀ سو.  

ز کال کې کندهار ته له  ۱۹۲۹ز کال د نوامبر په میاشت کې ددفاع وزیر سو. په  ۱۹۲۸کې د کورنیو چارو وزیر سو، د  

ز کال کې له  ۱۹۲۹الي په توگه کار وکړ. په  امان الله خان سره مل وو چې د مارچ له میاشتې تر اپریل پورې ئـې هلته د و

لسیزې په اوږدو کې له تقاعدي  ۱۹۶۰ز کال کې د لویې جرگې غړی سو. د  ۱۹۵۵. په  ولاړهندوستان ته    سره  امان الله خان

 وروسته وفات سو.  

 

 عبدالعزيز

، عبدالله خان چې د ایوب خان لپاره ئـې جگړه کوله  په دئ. د سردار عبدالله خان زوی دئز کال کې زېـږېـدلی ۱۸۷۸په 

ز کال  ۱۹۰۶کالو لپاره په فارس کې مهاجر وو. په  ۲۴. د دئ. محـمد زی "سردار اعلی"گرشک کې ووژل سو. ډگروال. 

ز کال کې په هندوستان کې ۱۹۱۵کې کابل ته راستون سو او د پولیسو د بولندوی مرستیال یا نائـب کوټوال مقرر سو. په  

په همدې    اوز کال کې ئـې دنده پای ته ورسـېـدله  ۱۹۱۹د هندوستان ددولت لپاره د افغان استازي په توگه مقرر سو. په  

کال فارس کې مستشار وزیر مقرر سو او همدلته له رضا خان سره آشنا سو، دا هماغه رضا خان وو چې وروسته رضا  

ز کال کې کابل ته راستون سو او د باندنیو چارو په وزارت کې د سکرتر مرستیال یا د مرستیال وزیر  ۱۹۲۵شاه سو. په 

ز کال په جون کې په روم کې د افغان وزیر په  ۱۹۲۶پریل کې د باندنیو وزیر مقررسو. ذ  ز کال په ا۱۹۲۶مقرر سو.  د  

ز کال  ۱۹۲۸وزیر مقرر سو. په    کې  ز کال په فبرورۍ کې د رضا شاه په دربار کې په تهران ۱۹۲۷توگه مقرر سو. د  

ز کال د فبرورۍ په میاشت کې تر هندوستان پورې د الوتکې له لارې لاړ او له هندوستان څخه ۱۹۲۹کې بې کاره سو. د  

 
1 - Octroi Superintendent 
2 - Civil Chamberlain 

ز کال د نوامبر په میاشت کې کابل ته راستون سو. د هغـۀ دوه ۱۹۲۹فرانسې ته لاړ چې له نادر خان سره مرکه وکړي. د  

زامن عبدالحسین عزیز او عبدالحمید عزیز د افغان حکومت رسمي مأمورین سول. اولادې ئـې د عزیز کورنی نوم غوره  

 کړ. 

 

 عبدالعزيز  

. تورن جنرال. د کوهاټ د بهادر شیر له کورنۍ سره د وادۀ د وصلت له لارې  دئزوی. سردار. محـمدزی    د سلطان محـمد

؛ په دئ. د علي خیلو د گارنیزیون بولندوی؛ تر ډېرې مودې پورې په کوهاټ کې وو او همدلته لوی سوی  دئوصل  

ز کال کې د منگلو د بلواگانو پر مهال ئـې په علي خیلو کې د ځواکونو بولنه وکړه. په ۱۹۱۲پـېـښـور کې تهاڼه دار وو. په  

ز کال کې د خوست د والي له پلوه په دې تورن سو چې د منگلو په منځ کې ئـې نارضایتي رامنځته کړې نو ځکه ۱۹۱۳

ز  ۱۹۱۵په کابل کې د کوټوالۍ لیوا، ژاندارمې، ته د لنډ وخت لپاره ولـېـږل سو. په    ز کال کې۱۹۱۴له کاره وشړل سو. په  

ز کال د نوامبر په ۱۹۱۷خو ژر بـېـرته راوغوښتل سو. د   په کندهار کې د ځواکونو عمومی بولندوی وټاکل سو   کال کې

 میاشت کې ورته د بدخشان د ځواکونو بولنه ورکړل سوه.  

 

 عبدالعزيز 

ناسکه ورور. د توپچي ځواک ډگرمن وو.    صدیق. د غلام حیدر چرخي زوی. د غلام  دئز کال کې زېـږېـدلی  ۱۸۹۱په  

بولنه کوله. غنډ مشرۍ ته ئـې ارتقاء وکړه   [3]  «ارندو»ز کال کې د ۱۹۱۹ز کال کې د اسمار په جبهې کې وو. په ۱۹۱۹په 

ز کال کې د کونړ د درې د ځواکونو عمومي بولندوی.  ۱۹۲۲ز کال د جون په میاشت کې مزارشریف ته لاړ. په  ۱۹۲۰او د  

ز  ۱۹۲۷ز کال کې د کورنیو چارو مرستیال وزیر. په  ۱۹۲۶ز کال پورې د لغمان والي یا حاکم. په  ۱۹۲۴تر    ۱۹۲۳له  

ز کال د فبرورۍ په میاشت  ۱۹۲۹ز کال د نوامبر په میاشت کې د مزار والي. د ۱۹۲۸ورنیو چارو وزیر.  د کال کې د ک

ز کال د مارچ په  ۱۹۲۹د ځواکونو له پلوه ټــپـي او زنداني سو. د    [4]   «بچـۀ سقاو»کې په مزار شریف کې د سقاو د زوی  

ز کال د جولای په میاشت کې کویټې ته ورسـېـد ۱۹۲۹میاشت کې کابل ته راولـېـږل سو خو په تــېــښـتې بریالی سو. د  

ابل ته راستون سو. د  ز کال د اپریل په میاشت کې د هندوستان له لارې بـېـرته ک۱۹۳۰خو له دې ځایه مشهد ته لاړ. د  

ز کال د جولای د میاشتې په شلمې نـېـټې له کابله د هوا له لارې ووت چې په انقرې کې خپل ورور غلام نبي سره  ۱۹۳۰

ز کال کې له پخواني پادشاه امان الله خان سره په مکه کې د لارې ملگرې وو. په اروپا کې د امان الله  ۱۹۳۱په  وگوري.  

 ز کال کې په برلین کې وفات سو. ۱۹۶۱ز کال کې برلین ته لاړ. په ۱۹۳۵خان له ډلې څخه یو تن، په 

 

 عبدالباقي 

. د سردار غلام محـمد طرزي له یوې لور سره چې د محمود طرزي خور کـېـږي او د څو کالو لپاره ئـې دئالکوزی  

په خپله له    دئپلار د امیر عبدالرحمن له پلوه اعدام سو او    . د عبدالباقيدئورسره په سوریې کې ژوند کړی وادۀ کړی  

ز کال پورې په کابل کې وو او امیر حبیب الله  ۱۹۰۷ز کال کې کابل ته راستون سو او تر  ۱۹۰۶سو. په    هـېـواده وشړل

 
3 - Arandu 
4 - Bacha-i-Saqqau 

ز  ۱۹۱۹روپۍ ورکړې. د امیر یعقوب خان اوښی وو. د سراج الاخبار په دفتر کې په کار وگومارل سو. په    ۳۰۰۰ورته  

 کال کې په مشهد کې افغان قنسل. 

 

 عبدالغفار

د احمد خان ورارۀ. په   [5]  «او بند/ آب بند». فرقه مشر. د سردار شاه محـمد زوی او د سلطان محـمد لمسی. د دئمحـمدزی 

وده او پرمختگ وکړ. د    لومړیو کې په پلي ځواک کې د سپاهي په توگه شامل سو او د خپل لیاقت او هوښیارۍ په مټ ئـې 

د بریگډییر/ ډگرمن رتبې ته ئـې ارتقاء وکړه او   ز کال د جون په میاشت کې۱۹۰۵کندهار د گارنیزون بولندوی وو. د  

ز کال کې میمنې ته له سیمه ییز مقاماتو سره د اړیکو د ۱۹۰۶سو. په    تبدیلمزار شریف ته د مرستیال بولندوی په توگه  

سو. ویل سوي چې عبدالباقي د افغانستان یو له ډیرو هوښیارو او د لوړې وړتیا صاحب منصبانو    تبدیلخړپړتیا پر بنسټ  

ز کال پورې ئـې د میمنې د گارنیزیون بولنه وکړه او ۱۹۲۰تر  ۱۹۱۲څخه وو. امیر حبیب الله ته ډېـر منلی افسر وو. له 

ز ۱۹۳۶ز کال کې په کابل کې وو. په  ۱۹۲۰ه  ز کال پورې د آقچې د علاقه دارۍ علاقه دار وو. پ۱۹۲۰تر    ۱۹۱۷له  

 کال کې په غزني کې د ځواکونو عمومي بولندوی وو.  

 

 عبدالغني 

میاشت کې په کندهار کې د ډگروالۍ په رتبې انتصاب   ز کال د مارچ په۱۹۱۵. د عبدالعزیز خان زوی؛ د  دئمحـمد زی  

 بولنه وکړه.   [6] «نورزیو د پلټن»ز کال کې ئـې د ۱۹۲۰سو او په 

 

 عبدالغني 

. همالیا دئز کال کې په چینایي تورکستان کې د یوۀ افغان پلار له پـښـت او له یوې چینایـیۍ مور څخه زېـږېـدلی  ۱۸۸۸په  

«دینسون ه»او    «سر اوریل ستین»او تبت ته د  
ز کال کې افغانستان ته ننوت.  ۱۹۱۰وو. په    په سفرونو کې د لارې ملگرې  [7]   

ز کال  ۱۹۱۹په کابل کې د اروپایانو لپاره ژباړونکی وو. مسکو ته د محـمد ولیخان د مأموریت پر مهال ژباړونکی وو. په  

ز کال په لړ کې په کاشغر کې له افغان مأموریت سره وو. په چینانیي، تورکمني،  ۱۹۲۴  –  ۱۹۲۳کې په تاشکند کې وو. د  

 هندوستاني، پاړسي، پـښـتو، تورکي، روسي او عربي ژبو خبرې کوي. 

 

 عبدالغني 

په افغانستان کې د عامه معارف مسؤول .  دئاستوگن    [8]  «گجرات د جټان د جلال پور»د مولوی روشندل خان زوی چې د  

وو او د افغان امیر    مدیر. د لاهور د اسلامیه کالج  دئانگلستان کې ئـې طبابت لوستی  . په  مدیراو د حبیبـیې د ښوونځي  

خبر لیکونکی وو. یو وخت د امیر عبدالرحمن له مـېـرمنې بي بي حلیمې او د هغې له زوی عمر خان سره په دوستانه  

 
5 - Aoband 
6 - Nurzai Paltan 
7 - Sir Auriel Stein and Sven Hedin 
8 - Jalalpur Jattan, Gujrat 

ز کال دې د "مشروطه" په توطـئـې کې د ښکـېـلوالي له کبله او د امیر حبیب الله او سردار عنایت  ۱۹۰۹اړیکو کې وو. په  

ز کال کې ئـې همدا دوسیه یو ځل بیا او  ۱۹۱۳الله خان او نصرالله خان د قتل په توطـئـې کې د تړاو له کبله ونیول سو.  په  

ز کال د اپریل په میاشت کې له زندانه ۱۹۱۹. د  دئاو پرېـکړه وسوه چې گنهکار    ز کال کې بیا پرانیستل سوه۱۹۱۵په  

ز کال د سپتمبر په میاشت کې د عامه ۱۹۱۹ز کال د جون په میاشت کې د سولې د پلاوي غړی. د  ۱۹۱۹خوشې سو. د  

تان او منځنۍ آسیا په هکله ئـې په توگه بیا وټاکل سو. په پای کې بـېـرته هندوستان ته ستون سو او د افغانس مدیرمعارف د 

 لیکنې وکړي.  

 

 عبدالغیاث

وو او د یعقوب خان ډېـر متعمد مستخدم وو او دۀ ته ئـې دنده سپارلې    [9]   «قابچي باشي»د امیر شیرعلي د دروازه وانانو مشر  

هر گام وڅاري او هغه افغانان هم تر څار لاندې وساتي چې ددۀ لیدلو ته راځي. له پخواني  [10] «سر. ل. کیوناري»وه چې د 

 امیر سره د هندوستان دهرادون ته لاړ. 

 

 عبدالغیاث

له امیر عبدالرحمن سره په تورکستان .  دئ. د سلطان محـمد زوی او سردار عبدالقدوس ورور  دئسردار او محـمد زی  

ز کال د کابل  ۱۹۱۳ز کال په لومړیو کې ئـې معزول کړ. په  ۱۸۸۲ز کال کې د غزني والي سو خو د  ۱۸۸۰کې وو او په  

ز کال کې په  ۱۹۲۰. په  [11]  (سفرمینه)یا ډگرمن    بریگیدیرد فابریکو رئـیس وو. په کابل کې د نقب وهونکو او کان کیدونکو  

 میمنه کې وو. 

 

 عبدالهادي داوي 

 [12]  «سراج الاخبار»چې په کندهار کې طبیب وو. د  زوی د . د عبدالاحدئز کال کې په کابل کې زېـږېـدلی ۱۸۹۴کاکړ. په 

باندنیو چارو د وزیر مرستیال او د هندوستان د چارو  .مدیرمسؤول    [13]  «امان ِ افغاني»مرستیال او د    مدیرد مسؤول   د 

ز کال کې د  ۱۹۲۰ز کال د جون په میاشت کې په راولپنډۍ کې د افغان سولې د پلاوي غړی وو. په  ۱۹۱۹مستشار. د  

«کشک» ز کال د نوامبر په میاشت کې  ۱۹۲۰میسوري په کنفرانس کې د افغان پلاوي غړی. د  
ته راورسـېـد؛ دلته ئـې    [14]  

مأموریت درلود چې د افغان قنسلگرۍ د موقعیت په اړه پوښـتـنې او پلټنې وکړي. په بخارا کې د افغان استازي په توگه  

ز کال د جولای په میاشت کې کابل ته راستون سو او د باندنیو چارو په وزارت کې ئـې خپل کارونه ۱۹۲۱وټاکل سو. د  

ز کال د آگست په میاشت کې له ۱۹۲۴ز کال د جنورۍ په میاشت کې د لندن سفیر مقرر سو. د  ۱۹۲۲د  بیرته پیل کړل.  

ز کال کې  ۱۹۲۸خپل دغـۀ دریځ څخه لیرې سو. کابل ته له ستـنـېـدلو سره سم د سوداگرۍ د وزیر په توگه و ټاکل سو. په  

 
9 - Kapchi Bashi 
10 - Sir L. Cavagnari 
11 - Safarmayna 
12 - Siraj-ul-Akhbar 
13 - Aman-i-Afghan 
14 - Kushk 

ز کال د اکتوبر په میاشت  ۱۹۲۸روسیې ته لاړ. د    افغان د سوداگرۍ د خبرو اترو په اړه  –د دریو میاشتو لپاره د روس  

سو. په کندهار کې له امان الله خان سره یو ځای    کاندیدکې د سوداگرۍ له وزارت څخه مستعفی سو او د ملي شوری لپاره  

ز کال د نوامبر په  ۱۹۲۹. په کراچۍ کې مـېـشت سو او د  ولاړز کال د مې په میاشت کې ورسره هند ته  ۱۹۲۹سو او د  

ز کال په ۱۹۳۳ز کال د دسمبر په میاشت کې په برلین کې افغان سفیر سو. د  ۱۹۲۹میاشت کې کابل ته راستون سو. د  

شاهي    ز کال کې د اعلیحضرت ظاهر شاه د ۱۹۴۹ز کال پورې په زندان کې وو. په  ۱۹۴۶دسمبر کې زنداني سو او د  

ز کال پورې په جاکارتا کې سفیر وو. منتخب  ۱۹۶۶تر    ۱۹۵۹دارالانشاء مشر. وروسته په قاهرې کې سفیر سو او له  

 . دئخو د دري ژبې مشهور شاعر  ز کال پورې د سنا رئـیس.  مورنۍ ژبه ئـې پښـتو ده۱۹۷۳تر  ۱۹۶۶سناتور او له 

 

 عبدالحکیم  

. په اصل کې د امیر عبدالرحمن د کور دننه مستخدم وو؛ همدا دریځ ئـې د امیر حبیب  دئز کال کې زېـږېـدلی  ۱۸۷۶په  

ز کال په سپتمبر کې په پـېـښور کې وکیل  ۱۹۲۶الله په دربار کې هم درلود. په کابل کې د سوداگرۍ د خونۍ مشر. د  

ز کال د  ۱۹۳۰یتوب ډېـر فعال وو. د ز کال کې د کورنۍ جگړې پر مهال د امان الله په استاز۱۹۲۹التجاره وټاکل سو. په  

ز کال د مارچ په اتمې  ۱۹۳۰فبرورۍ په شپږمې نـېــټې په پــېــښـور کې ونیول سو. برتانویانو له امین جان سره یو ځای د  

 د کړ.  عیز کال کې ئـې مدراس ته تب۱۹۳۵نـېـټې برما ته او په 

 عبدالحکیم

 ز کال د اکتوبر په میاشت کې ئـې عبدل جیلاني د ډکې د سرهنگ په توگه له کاره لــېـرې کړ.  ۱۹۱۹کندهاری. 

 

 عبدالحلیم 

ز کال کې د کابل ښار د سویل په څو مایلۍ کې ۱۹۲۰مذهبي ډلگۍ مشر په کابل کې.  په  «قادیاني» احمدیـهملا. تاجیک. د 

 په توگه اعدام سو.   قادیانيپه چارآسیا کې اوسـېـدۀ. د 

 

 ډاکټر عبدالحلیم

. د افغان حکومت په خدمت کې وو. د اصلي اوسـېـدونکی  [15]   «میلر کوتله د ایالت»د هندوستان د    د مولوي عبدالواحد زوی.

ز کال کې د خوست د کمپاین  ۱۹۱۹شیرپور د پوځي روغتون رئـیس. د اعلیحضرت سردار نادر خان یو وفاداره پـیرو؛ په  

 پر مهال له نادر خان سره وو. 

 

 عبدالحمید

«کلان -حاکم»ز کال کې د غزني والي ۱۹۲۰په 
 وو.   [16]  

 

 

 
15 - Maler Kotla State, India. 
16 - Hakim-i-Kalan 

 عبدالحمید 

. د لومړۍ نړۍ  دئ. عمدتاً په کابل کې ئـې ژوند کړی  دئملا، آخوند زاده. د ننگرهار د نازیانو په درې کې زېـږېـدلی  

د افغان مقاماتو له پلوه د    وواتیک پلاوی یا ایلچیان په تیرا کې  ډیپلوموالې جگړې د کلونو په اوږدو کې کله چې تورکي  

ز کال د جون په میاشت کې یو ځل بیا په تیرا کې وو چې کابل ته افریدي ملایان ۱۹۱۸.  د منځگړي په توگه استخدام سو

 . دئي عالم دین. یو دئراوبولي خو چندان بریا ئـې تر لاسه نـۀ کړه. په کندهار کې یو له روحاني شخصیتونو څخه 

 

 عبدالحمید

ز کال د مارچ په میاشت کې له راولپنډۍ څخه  ۱۹۲۰. د  دئ. محمـد زی  دئسردار. د سردار محـمد ابراهیم خان زوی  

 افغانستان ته راستون سو، هلته ئـې د مهاجر په توگه ژوند کاوۀ.  

 

 

 نور بیا 

 عبدالحسین عزيز 

 .. ..دئد سردار عبدالعزیز زوی 

 

 
 ک لین  :قدرمنو لوستونکو! د ښاعلی رحمت آریا د آرشیف

